
დღევანდელი სამოქალაქო საზოგადოების ფორუმის ორგანიზატორია აივ ინფექციის/შიდსის, ტუბერკულოზისა და მალარიის წინააღმდეგ მიმართულ ღონისძიებათა ქვეყნის ერთიანი საკოორდინაციო საბჭო, რომელიცკოორდინაციას უწევს საქართველოში შიდსთან და ტუბერკულოზთან ბრძოლის გლობალური ფონდის პროექტებს და ქვეყანაში შიდსის და ტუბერკულოზის  მიმართულებით მიმდინარე პროგრამებს.  სახელმწიფო დონეზე. გადამდები დაავადებები შიდსისა და ტუბერკულოზის ჩათვლით საზოგადოებრივი ჯანმრთელობის მნიშვნელოვან გამოწვევად რჩება მსოფლიოში.
მოგეხსენებათ, რომ საქართველოსთავის აივ შიდსის და ტუბერლულოზის  დაავადების დაფინანსებაში გლობალური ფონდიდან მიღებულ რესურსებს კრიტიკული მნიშვნელობა აქვს. ქვეყანაში, ტუბერკულოზის მართვისთვის, როგორც სახელმწიფო, ისე დონორული დაფინანსების საერთო ჯამში, გლობალური ფონდის დაფინანსების წილი დაახლოებით  40%-ია, ხოლო შიდსის შემთხვევაში გლობალური ფონდი ფარავს ჯამური დაფინანსების დაახლოებით 45% .
2003 წლიდან დღემდე საქართველოში გლობალური ფონდის მხარდაჭერით  დაინერგა აივ/შიდსის და ტუბერკულოზის დიაგნოსტიკის, პრევენციის და მკურნალობის ეფექტური მექანიზმები. ამჟამად ქვეყანაში მოქმედებს გლობალური ფონდის მიერ დაფინანსებულ ორი საგრანტო პროგრამა: ტუბერკულოზის და შიდსის. აივ/შიდსის გრანტის განხორციელდება 2019 წლის დეკემბრამდე, ხოლო ტუბერკულოზის გრანტი - 2020 წლის ივნისამდე. გლობალურ ფონდთან თანამშრომლობის გაგრძელებისა და დამატებითი დაფინანსების მისაღებად ქვეყნის საკოორდინაციო საბჭოს ხელმძღვანელობით იწყება პროგრამების გაგრძელების მოთხოვნაზე  მუშაობის პროცესი.

გლობალური ფონდის დაფინანსების ამოწურვისა და აივ/შიდსისა და ტუბერკულოზის პროგრამების  სახელმწიფო დაფინანსებაზე გადასვლის აუცილებლობიდან გამომდინარე სახელმწიფოს მხრიდან ხდება რესურსების მობილიზება გლობალური ფონდის მიერ დაფინანსებული პროგრამების მდგრადობის შენარჩუნების მიზნით.  ფორუმზე წარდგენილი იქნება   გლობალური ფონდის დაფინანსების ამოწურვისა და აივ/შიდსისა და ტუბერკულოზის პროგრამების  სახელმწიფო დაფინანსებაზე გადასვლისას სახელმწიფოს მხრიდან გარდამავალი პერიოდის მხარდაჭერისა და  სახელმწიფო დაფინანსების ზრდის ტენდენციებისა და პროგრამების მდგრადობის უზრუნველყოფისთვის კოორდინირებული ქმედებების განხილვა. საინტერესოა ასევე მოვისმინოთ აივ/შიდსის და ტუბერკულოზის კონტროლის მიმდინარე ინიციატივები  და მათ განხორციელებაში სამოქალაქო საზოგადოების  აქტიური როლი. 
